
DAVLATNING IQTISODIY 
XAVFSIZLIGINI TA’MINLASHDA 

QISHLOQ XO‘JALIGINI 
RIVOJLANTIRISHNING XORIJIY 

TAJRIBASI
Bekmirzayev Mirzоxid Adashaliyevich

Namangan	muhandislik-texnоlоgiya	instituti	dоtsenti

Annotatsiya: Respublikamizda barcha tarmoqlarda bo‘lgani kabi qishloq xo‘jaligida ham bir qator islohotlar amalga oshi-
rilib, davlatning iqtisodiy xavfsizligini ta’minlashda muhim ahamiyat kasb etmoqda. Bu borada O‘zbekiston Respublikasida 
qishloq xo‘jaligini barqaror rivojlantirish va davlat tomonidan qo‘llab-quvvatlash, oziq-ovqat xavfsizligini ta’minlash, qulay 
agrobiznes muhitini yaratish, tabiiy resurslardan oqilona foydalanish va atrof-muhit muhofazasini ta’minlash kabi vazi-
falarni amalga oshirishda xorijiy mamlakatlar tajribasini o‘rganish juda muhimdir.

Kalit so‘zlar: iqtisodiy xavfsizlik, davlatning iqtisodiy xavfsizligi, qishloq xo‘jaligi, barqaror rivojlanish, tabiiy resurslar, 
tajriba,	samaradоrlik.
Abstract: In the sphere of agriculture, as in all sectors, our republic has implemented a number of reforms that are 
becoming increasingly important in ensuring the economic security of the state. In this regard, for the sustainable devel-
opment of agriculture of the Republic of Uzbekistan and state support, ensuring food security, creating a favorable agri-
business environment, rational use of natural resources and ensuring environmental protection, it is very important to 
study the experience of foreign countries.

Key	words: economic security, economic security of the state, agriculture, sustainable development, natural resources, 
experience,	efficiency.
Аннотация:	В	сельском	хозяйстве,	как	и	во	всех	отраслях,	нашей	республики	реализован	ряд	реформ,	которые	
приобретают	все	большее	значение	в	обеспечении	экономической	безопасности	государства.	В	связи	с	этим	для	
устойчивого	развития	 сельского	 хозяйства	Республики	Узбекистан	и	 государственной	поддержки,	 обеспечения	
продовольственной	 безопасности,	 создания	 благоприятной	 агробизнес	 среды,	 рационального	 использования	
природных	ресурсов	и	обеспечения	охраны	окружающей	среды	очень	важно	изучение	опыта	зарубежных	стран.

Ключевые	слова:	 экономическая	безопасность,	 экономическая	безопасность	 государства,	 сельское	 хозяйство,	
устойчивое	развитие,	природные	ресурсы,	опыт,	эффективность.

K I R I S H
Davlat iqtisodiy xavfsizligini ta’minlash, xususan, oziq-ovqat xavfsizligini ta’minlash ijtimoiy-iqtisodiy va 

siyosiy barqarorlikni ta’minlashning garovi hisoblanadi. Oziq-ovqat xavfsizligini ta’minlashda qishloq xo‘jaligi 
tarmog‘i muhim o‘rin tutadi. Bu borada O‘zbekiston Respublikasi Prezidenti Sh.M.Mirziyoyev Oliy Majlis pal-
atalarining qo‘shma majlisida qilgan nutqida: “Qishloq xo‘jaligini isloh qilish va oziq-ovqat xavfsizligini ta’min-
lash masalalari, hech shubhasiz, biz uchun eng muhim vazifalardan biri bo‘lib qoladi. Eng avvalo, agrosanoat 
kompleksi va uning lokomotivi, ya’ni harakatga keltiruvchi kuchi bo‘lgan ko‘p tarmoqli fermer xo‘jaliklarini izchil 
rivojlantirishga katta e’tibor qaratiladi”, - deb ta’kidlagan edi [1]. 

O‘zbekistonda davlat iqtisodiy xavfsizligini ta’minlashda aholi turmush farovonligi yuksaltirish va turmush 
sifatini yanada oshirish, aholini sifatli qishloq xo‘jaligi mahsulotlari bilan to‘laqonli ta’minlash masalalari ustuvor 
vazifalardan biri hisoblanadi. 

M A V Z U G A  O I D  A D A B I Y O T L A R  S H A R H I
Agrar tarmoqda xo‘jalik yuritishning shakllaridan biri – fermer xo‘jaligidir. Fermer xo‘jaligining tashkil etish 

tamoyillari va amal qilish xususiyatlarini ochib berish uning iqtisodiy mohiyatini ko‘rib chiqishni taqozo etadi. 
Iqtisodiy adabiyotlar tahlili shuni ko‘rsatadiki, bugungi kunda fermer xo‘jaliklari bozor iqtisodiyotiga o‘tayotgan 
mamlakatlarda xo‘jalik yuritishning yangi shakli sifatida e’tirof etiladi [2]. 

Iqtisodiy adabiyotlarda fermer xo‘jaliklariga turlicha ta’rif berilgan. Jumladan, “Fermer xo‘jaligi, fermer, fer-
merchilik tushunchasi turli tillarda va turli mamlakatlarda xilma xil ijtimoiy va iqtisodiy mazmun kasb etadi. Ingliz 
tilida fermerchilik (farming) yerning xususiy yoki ijaraga olinganligidan qat’iy nazar, umuman qishloq xo‘jaligi 
bilan shug‘ullanishni anglatadi” [3]. 

Bunday mazmundagi ta’rif O‘zbekiston Respublikasining “Fermer xo‘jaligi to‘g‘risida”gi qonunida ham o‘z 
ifodasini topgan: “Fermer xo‘jaligi ijaraga berilgan yer uchastkalaridan foydalangan holda qishloq xo‘jaligi tovar 
ishlab chiqarishi bilan shug‘ullanuvchi, mustaqil xo‘jalik yurituvchi subyektdir”. 

M A V Z U N I N G  M E T O D O L O G I YA S I
Tadqiqotda O‘zbekistonda davlat iqtisodiy xavfsizligini ta’minlashda qishloq xo‘jaligini barqaror rivojlantir-

ishning xorijiy mamlakatlar tajribasi, ularning o‘ziga xos xususiyatlarini yoritib berishga alohida e’tibor qaratilib, 
bu	borada	rivojlangan	mamlakatlarning	eng	ilg‘or	tajribalari	va	yetakchi	olimlarning	fikr-mulohazalari	o‘rganilgan.	
Qishloq xo‘jaligida islohotlarni amalga oshirishning asosiy yo‘nalishlarini belgilash va barqaror rivojlanishni 
ta’minlashda xorijiy mamlakatlar tajribasidan samarali foydalanish masalalariga alohida e’tibor qaratilgan. 
Ayniqsa, qishloq xo‘jaligida amalga oshirilayotgan ishlarni jadallashtirish, tarmoqda innovatsiyalardan foydala-
nish samaradorligini oshirish hamda raqamlashtirish muhim ahamiyatga ega. 

T A H L I L  V A  N A T I J A D O R L I K
“Fermer xo‘jaligi avvalo qonunchilik hujjatlariga asosan, huquqiy shaxs maqomiga ega bo‘lgan, qishloq 

xo‘jaligi	mahsulotlarini	ishlab	chiqarish,	qayta	ishlash,	o‘z	tasarrufidagi	yer	va	boshqa	ishlab	chiqarish	vosita-
laridan mustaqil foydalanish huquqiga ega bo‘lgan xo‘jalik yuritish subyektidir. Fermer xo‘jaligi tadbirkorlik faoli-
yatining bir ko‘rinishi bo‘lib, u iqtisodiy manfaatdorlik asosida ishbilarmonlik bilan mahsulotni ko‘paytirish, uning 
sifatini yaxshilash va xarajatlarini kamaytirish orqali yuqori foyda olish maqsadida tashkil etiladi”.

Bundan ko‘rinadiki, bugungi kunda faoliyat yuritayotgan fermer xo‘jaliklari dastlab paydo bo‘lgan va uzoq 
yillar davomida o‘zgarib, rivojlanib kelgan klassik fermer xo‘jaliklaridan o‘zining ijtimoiy-iqtisodiy munosabatlari 
tipi jihatidan farq qiladi. Shunga ko‘ra, mazkur xo‘jaliklarni hozirgi sharoitda agrar sohadagi xo‘jalik yuritishning 
yangi shakli sifatida e’tirof etish asosli hisoblanadi. 

Fermer xo‘jaligi xususiy yoki ijaraga olingan yerlardagi tadbirkorlik shaklidagi xususiy qishloq xo‘jaligi korx-
onasi hisoblanib, uni yuritishdan maqsad foyda shaklidagi pul daromadi olishdan iborat. Shuni alohida ta’kid-
lash joizki, bunda yerdan foyda ko‘rishda uni oldi-sotdi ya’ni, chayqovchilik qilish nazarda tutilmagan [4].

Ayrim mamlakatlarda, xususan, AQSH, Kanada, Avstraliya, Yangi Zelandiya kabi davlatlarda fermer xo‘ja-
liklari mustamlaka tariqasida bosib olingan yerlarlarda tashkil etilgan bo‘lsa (buni qishloq xo‘jaligi taraqqiyo-
tining amerikacha yo‘li, deb ataladi), ko‘plab Yevropa mamlakatlarida esa ular pomeshchik xo‘jaliklarining bozor 
munosabatlari asosida sekin-asta yirik qishloq xo‘jaligi korxonalariga aylanishi (qishloq xo‘jaligi taraqqiyotining 
prusscha yo‘li) orqali vujudga kelgan. Tarixan fermer xo‘jaliklari paydo bo‘lishining ijobiy tomoni uning o‘rta 
asrlarga xos bo‘lgan o‘ta asoratli, har tomonlama qaramlikka asoslangan ishlab chiqarish munosabatlariga 
barham	berishi	hisoblanadi.	Bu	xo‘jaliklarni	biz	bugungi	kunda	“klassik	fermer	xo‘jaliklari”	sifatida	tavsiflashimiz	
mumkin.

Biroq hozirgi kunga qadar o‘tgan davr mobaynida klassik fermer xo‘jaliklaridagi iqtisodiy munosabatlar 
ijtimoiy-iqtisodiy taraqqiyot, ishlab chiqarishni tashkil etish shakllarining rivojlanishi kabi omillar ta’siri ostida 
o‘zgardi. Dastlab mazkur xo‘jaliklar o‘rtasidagi farqni ular vujudga kelishining shartlanganligi jihatidan ko‘rib 
chiqish lozim. Ta’kidlash mumkinki, fermer xo‘jaligi asosan yerni ijaraga olish asosida qishloq xo‘jalik mahsulot-
lari ishlab chiqarish bilan shug‘ullanuvchi tadbirkorlik shaklidir (1-rasm). 

Klassik fermer xo‘jaligining paydo bo‘lishi qishloq xo‘jaligiga kapitalistik munosabatlarning kirib kelishi, ya’ni 
yollanma mehnatni yuqori darajada ekspluatatsiya qilish asosida yuqori darajada foyda olish, kapitalni foydali 
asosda qo‘yish sohalarini kengaytirish va qishloq xo‘jaligini bozor munosabatlari tizimiga jalb etish zarurligi 
bilan shartlanadi. Hozirda esa zamonaviy bozor munosabatlari tamoyillari ustunlik qilib, ular ekspluatatsiyaga 
asoslangan munosabatlarni inkor etadi. Shunga ko‘ra, fermer xo‘jaliklarini shakllantirish qishloq xo‘jaligi ishlab 
chiqarishi samaradorligini ta’minlash zarurligi bilan shartlanadi.

Klassik fermer xo‘jaliklari uchun ishlab chiqaruvchi kuchlar va ishlab chiqarish munosabatlarining 
tabiiy-evolyusion rivojlanish tarzi xosdir. Bozor iqtisodiyotiga o‘tayotgan mamlakatlardagi fermer xo‘jaliklarining 
tashkil topishi esa ko‘proq agrar sohadagi bozor islohotlarini amalga oshirish bilan bog‘liqdir. Chunki, ma’mu-
riy-buyruqbozlik tizimi sharoitida agrar sohada olib borilgan xo‘jaliklarni “yiriklashtirish” mafkurasi ular taraqqi-
yotining tabiiy-evolyusion tarziga putur yetkazdi. Natijada qishloq xo‘jaligida ishlovchilarning manfaatlariga zid 
keluvchi, na iqtisodiy, na ilmiy tomondan asoslanmagan, samarasiz xo‘jalik tizimi vujudga keldi. Bunday tizimni 
qaytadan tashkil etish ma’muriy-buyruqbozlik iqtisodiyotidan bozor iqtisodiyotiga o‘tayotgan ko‘plab mam-
lakatlar, shu jumladan O‘zbekistondagi islohotlarning muhim yo‘nalishi hisoblanadi.

1-rasm: Turli mamlakatlarda “fermer xo‘jaligi” tushunchasining mazmuni

Tadqiqot natijasi shuni ko‘rsatmoqdaki, rivojlangan mamlakatlar tajribasida Angliya va Fransiyada 50 gek-
tardan, Germaniyada 20 gektardan kam yerga, AQSHda esa 100 ming dollardan kam sarmoyaga ega bo‘lgan 
fermer xo‘jaliklari raqobatda tez sinishi ko‘plab uchraydigan hol bo‘lib o‘z aksini topgan [5].

1-jadval: Dunyo mamlakatlarida fermerlar yerlarining guruhlanishi (foizda)
Davlarlar 1-5 ga yerlarda 10-16 ga yerlarda 16-40 ga yerlarda 40-100 ga yerlarda 100 ga.dan ortiq

AQSH 6 16 14 12 52
Yaponiya 72 26 2 - -
Gollandiya 6 23 27 42 2
Daniya 9 32 30 26 3

Agar dunyo bo‘yicha fermer xo‘jaliklari uchun ajratilgan yer maydoniga e’tibor qaratadigan bo‘lsak, dun-
yoda bir kishi uchun o‘rtacha 0,23 gektar yer maydonini tashkil etadi. Aholi daromadi yuqori bo‘lgan mamlakat-
larda kam daromadli mamlakatlardagi aholi jon boshiga nisbatan (0,17 ga) ikki barobar ko‘p (0,37 ga), o‘rtacha 
daromadli mamlakatlarda 0,23 ga aholi jon boshiga to‘g‘ri keladi. Jami mintaqalar bo‘yicha ekin maydonlarining 
katta qismi 52 %i yaxshi sifatli lalmi yerlarni tashkil etib, aholi jon boshiga nisbatan 0,23 ga to‘g‘ri kelishi kelt-
irilgan. Yuqori sifatli ekin maydonlarining eng yuqori hududiy qismi Markaziy Amerika va Karib dengizi (42%), 
G‘arbiy va Markaziy Yevropa (38%) va Shimoliy Amerikada (37%) kuzatilgan. O‘rtacha yuqori daromadli mam-
lakatlar uchun yuqori sifatli yerlarning ulushi 32% ni tashkil etadi. 

Bundan fermerchilik sohasi ishlab chiqarish omillarini samarasiz egasidan samarali egaga qayta taqsim-
lash funksiyasini faol bajarmoqda, degan xulosani keltirib chiqarish mumkin. Ushbu xorijiy tajribalardan kelib 
chiqib, mamlakatimizda kichik yer maydoniga ega bo‘lgan fermer xo‘jaliklarining yer maydonlarini maqbullasht-
irish bo‘yicha olib borilgan islohotlarni misol qilish mumkin. 

Klassik fermer xo‘jaligi namoyon bo‘lishining muayyan shakllari jihatidan nisbatan kengroq tushuncha 
hisoblanadi. U qishloq xo‘jaligi ishlab chiqarishidagi barcha xo‘jalik shakllarini namoyon etadi. Boshqacha 
aytganda, rivojlangan mamlakatlarda fermerchilik deganda umuman qishloq xo‘jaligi ishlab chiqarishi bilan 
shug‘ullanish tushuniladi. 

Bizning	fikrimizcha,	hozirgi	kunda	faoliyat	yuritayotgan	yangi	tipdagi	fermer	xo‘jaliklari	esa	o‘ziga	xos	alo-
hida mezonlarga ega xo‘jalik shaklini namoyon etib, ular “qishloq xo‘jaligida faoliyat yuritayotgan hech qaysi 
boshqa xo‘jalik yuritish shakllariga o‘xshamagan, qishloq xo‘jaligi mahsulotlarini ishlab chiqarishga ixtiso-
slashgan o‘ziga xos xo‘jalik bo‘lib, ular mahsulot yetishtirish, uni sotish, moddiy va mehnat resurslaridan hamda 
olingan daromaddan erkin foydalanish huquqiga ega xo‘jalik yuritish subyektlari hisoblanadi. 

Shuningdek, bu xo‘jalik tiplari tashkil etilishidagi shart-sharoitlar xususiyatiga ko‘ra ham farqlanadi. Masalan, 
klassik fermer xo‘jaligining tashkil topishi uchun bo‘sh yerlarning mustamlakachilik asosida egallab olinishi, deh-
qonlarning tabaqalashuvi natijasida vujudga kelgan yirik yer egalarining fermerlarga aylanishi tabiiy-tarixiy jara-
yonga xosdir. Bugungi kundagi fermer xo‘jaliklarining tashkil topishida esa davlatning agrar islohotlarni amalga 
oshirishdagi	maqsadga	muvofiq,	har	tomonlama	asoslangan	iqtisodiy	siyosati	ustuvor	ahamiyat	kasb	etadi.

Bundan tashqari, fermer xo‘jaliklari faoliyatida ham bir qancha xorijiy tajribalarni ko‘rishimiz mumkin. Jum-
ladan, AQSHda qishloq xo‘jaligi texnikalarini realizatsiya qilish, ta’mirlash va ularga texnik xizmat ko‘rsatish 
tizimi	tashkiliy	jihatdan	uch	bo‘g‘inga	bo‘linadi:	texnika	vositasini	ishlab	chiqaruvchi	firmalar,	dilerlar	va	iste’mol-
chilar. 

Texnika	vositalari	ishlab	chiqaruvchi	firmalarning	90	foiziga	yaqini	texnikalarni	sotish,	ta’mirlash	va	ehtiyot	
qismlar bilan ta’minlash ishlarini dilerlik punktlari orqali amalga oshiradi. Shu bilan birga dilerlik punktlaridan 
texnikani bir necha soatdan tortib, bir necha yilgacha muddatda, haydovchisi bilan yoki haydovchisiz ijaraga 
olish ham mumkin [6].

Prezidentimiz Shavkat Mirziyoyev tashabbusi bilan Toshkent qishloq xo‘jaligi texnikasi korxonasida raqo-
batbardoshlikni ta’minlash, traktorlar, tirkama va paxta terish mashinalari tayyorlashni yangi sifat darajasiga 
ko‘tarish maqsadida ishlab chiqarish liniyalarini modernizatsiya qilish va texnologik jihatdan qayta jihozlash 
bo‘yicha investisiyaviy loyiha amalga oshirildi. 

Jahondagi ilg‘or tajribani o‘rganish va kuchli raqobatga chidamli zamonaviy texnika vositalari ishlab chiqa-
rish uchun AQSH, Janubiy Koreya va Belarus Respublikasining qishloq xo‘jaligi mashinasozligiga ixtisoslashgan 
yetakchi kompaniyalari bilan hamkorlik o‘rnatildi. Germaniyaning “Claas Central Asia Investment” kompaniyasi 
bilan hamkorlikda tashkil etilgan “Uz Claas Agro” qo‘shma korxonasida ishlab chiqarilayotgan “Dominator 130” 
kombayni, “Arion 630” haydov traktori va tirkamalar shunday rusumdagi texnika vositalariga qaraganda unum-
dorligi	bilan	ajralib	turadi.	Barcha	turdagi	texnika	vositalari	zarur	sertifikatlarga	ega,	xalqaro	standartlarga	mos.

X U L O S A  V A  T A K L I F L A R
Yuqoridagi ijobiy ishlar bilan bir qatorda tarmoqda amalga oshirilishi lozim bo‘lgan ishlar, hal qilinishi zarur 

bo‘lgan masalalar talaygina. Bu borada qishloq xo‘jaligi mashinasozligi korxonalarini rivojlantirish istiqbollari, 
lokalizatsiya darajasini oshirish, yangi ehtiyot qismlari va mahsulotlar ishlab chiqarishni o‘zlashtirish talab eti-
ladi. Endilikda dehqon va fermerlarimizning daromadlari izchil ortib bormoqda va ular yangi-yangi texnikalar 
sotib olib (ijara, lizing, kredit va boshqalar), ish samaradorligini va mahsulotlar sifatini oshirishga harakat qilm-
oqdalar. 

Bugungi kundagi eng asosiy vazifalar sifatida quyidagilarni keltirish mumkin: 

● ishlab chiqarilayotgan mahsulotlar tannarxini kamaytirish choralarini ko‘rish hamda mahalliylashtirish 
jarayonlarini	chuqurlashtirish;

● qishloq xo‘jaligi texnikasi bilan ta’minlashning barqaror moliyaviy mexanizmlarini yaratish, texnikalarga 
servis va ta’mirlash xizmati ko‘rsatish, ehtiyot qismlar yetkazib berishni yaxshilash, qishloq xo‘jaligi tex-
nikasini	sertifikatlash	tizimini	takomillashtirish;	

●	 tayyor	mahsulotlar	bilan	birga	xizmatlar	eksportini	ham	kengaytirish;

● tarmoqda raqobatbardosh, malakali mutaxassislar tayyorlash, qayta tayyorlash va ularning malakasini 
oshirib borish.

